
Oddagrein

Eftir at hava lurtað eftir 
morgunlestri hjá Jónsvein 
Bech, presti, í morgun, 
mundu mong hveppast við, 
tá barnaútvarpið kom á 
skránna – við onkrum, sum 
líktist einum skeiði í at læra 
børnini at banna illa.

Seinastu vikuna hava tey 
lisið søguna »Kári og serliðið«, 
sum Trine Bundsgaard 
skrivaði og Jenny Johanne­
sen týddi, sum Bókadeild 
Føroya Lærarafelag og Nám 
góvu út í fjør.

Søgan er mikið áhugaverd 
og nemir fleiri sera kenslu­
borin evni, umsorganarsvik, 
drykkjuskap hjá foreldrum 
og sorg og sjálvmorð.

Men at hoyra eiðir og for­
bannilsi í fleiri setningum í 
barnaútvarpinum á morgni, 
tað er als ikki hóskandi.

Um hetta er ein kiksari, 
ella um redaktiónin hjá 
Barnaútvarpinum heldur tað 
vera í ordan at læra børnini 
at banna beint eftir morgun­
lesturin kunnu tey kanska 

greiða okkum frá. Men 
hóskandi var tað ikki. Tey, 
ið leggja slíkar sendingar til 
rættis áttu í hesum føri bara 
at broytt ljóta málburðin.

Søga varð skrivað í gjár, tá fyrsta 
Airbus flogfarið hjá Atlantsflog 
kom í Vágar. Eitt nýtt kapittul er 
skrivað í flogsøgu okkara, sum 
byrjaði í 1963. Næsta ár kunnu vit tí 
bæði hátíðarhalda Vága Floghavn, 
sum fyllir 50 ár og Atlantsflog, sum 
fyllir 25 ár.

Og nógv vatn er runnið í ánna 
síðani 1963. Hetta fyrsta árið ferð­
aðust næstan túsund fólk um 
flogvøllin. Í fjør lá talið oman fyri 
200.000 fólk, so nógv er broytt. Bara 
síðani Atlantsflog fór at flúgva í 
1988 hava 2.433.686 fólk flogið við 
Atlantsflog.

Hetta vísir eisini, hvussu sera 
stóran týdning gott og trygt og reg­
uligt flogsamband hevur fyri eitt 

samfelag sum okkara. Hetta var 
eitt stórt mál í valstríðnum, tí allir 
flokkar halda, at flogferðaseðlaprís­
irnir eru ov høgir. Men lítið ítøkiligt 
er komið burturúr.

Men týdningurin av bíligari flog­
ferðaseðlum skal ikki undirmetast 
– og tí bíða vit í spenningi eftir pol­
itiskum tiltøkum, sum fara at bøta 
um støðuna.

Nýggja flogfarið hjá Atlantsflog 
hevur tó nógv størri perspektiv í 
sær. Í mun til gomlu flogførini, so 
kann hetta nýggja flogfarið flúgva 
næstan 6.000 km út í eitt, meðan 
tey gomlu bara kunnu flúgva 3.000 
km. Tað letur upp fyri møguleikum 
at flúgva eitt nú beinleiðis úr Før­
oyum til USA ella beinleiðis úr Før­

oyum suður til Afrika. Ítøkjuliga 
hevur skapt eina rutu til Barcelona 
í Spania, meðan ein ruta til Kan­
arisku Oyggjarnar í vetur er í um­
búna.

Um USA eisini verður eitt ferða­
mál, tykist eitt sindur ógreitt, men 
flogfelagið arbeiðir við ætlanum 
um gott samband til Keflavíkar í 
Íslandi, haðani gott flogsamband er 
víðari út í heim – eisini til fleiri býir 
í USA. Men tá stjórin í Atlantsflogið 
hevur hug at uppkalla nýggja flog­
farið eftir Naddoddi, sum um miðja 
nýggjundu øld fann Ísland, og sum 
kom til Amerika 150 ár fyri Leiv 
Hepna, so er okkurt sum bendir 
á, at hann ætlar at krøkja ameri­
kanska fastlandið upp í netið hjá 

Atlantsflog.
Vit kunnu so bert at vóna, at 

Atlantsflog fær ein so burðardyggan 

rakstur í hetta flogfarið, at tað kann 
skapa grundarlagið fyri tí næsta. 
Tað hevur sjálvandi stóran týdning, 
at føroyingar sleppa út í heim, men 
enn størri búskaparligan týdning 
hevði tað fingið, um vit fingu økt 
áhugan fyri Føroyum sum ferða­
mannalandi

Atlandsflog er motorvegur okk­
ara út í heim. Hesin motorvegur 
skal haldast. Tað er eisini ein treyt 
fyri fólkavøkstri í Føroyum.

Hjartaliga tillukku við nýggja 
flogfarinum!

Gott, trygt og regluligt 
samband hevur stóran týdning

Komandi vikurnar fara 
196 fólk at fáa tilsamans 
1.797.383 kr. afturgoldið frá 
TAKS, sum tey hava goldið 
ov nógv í álagdari sekt í mál­
um frá 2007 um brot á Kapi­
talvinningsskattalógina.

Málið snýr seg um, at 
TAKS í 2008  byrjaði upp 
á eitt serligt eftirlitsátak 
av kapitalvinningi fyri 
2007. Hetta var rúgvumik­
ið og drúgt arbeiði, sum tí­
verri vísti, at fleiri enn 600 
fólk ikki høvdu givið sín 
kapitalvinning rætt upp til 
skattingar. Hesi fingu síðani 
boð frá TAKS um at gjalda 
rætta kapitalvinningsskatt­
in, men harafturat fingu 
nógv teirra eisini álagt eina 
sekt, fyri av grovum ósketni 
at hava brotið kapitalvinn­
ingsskattalógina, tá ið tey 
góvu kapitalvinning sín 
skeivt upp. Tey flestu valdu 
at gjalda áløgdu sektina, 
men nøkur góðtóku ikki 
sektina. TAKS hevur bert 
heimild at avgreiða sekt­
armál fyrisitingarliga, um 
viðkomandi viðgongur seg 
sekan og váttar at rinda til­
skilaðu sektina. Tískil vóru 
málini hjá teimum, sum ikki 
góðtóku sektina, send til 

fútan at avgreiða. Fútin fór 
í Føroya Rætt við málunum. 
Føroya Rættur staðfesti av­
gerðina hjá TAKS um at 
áleggja sekt, men helt tó 
sektina vera ov stóra, og 
lækkaði hana til ávikavist 
eina helvt, ein triðing, og til 
eina ávaring í nøkrum før­
um.

TAKS fegnast um, at Før­
oya Rættur kom til somu 
niðurstøðu sum TAKS, og 
tekur annars til eftirtektar, 
at sektirnar hava verið ov 
høgar. 

– Vit meina sjálvsagt, at 
líka viðurskifti skulu við­
gerast eins, og tí fáa tey, 
sum upprunaliga góðtóku 
sektina frá TAKS, endur­
goldið tað, sum tey hava 
goldið ov nógv, sigur Eyðun 
Mørkøre, stjóri.

TAKS avgreiðir í løtuni 
øll hesi málini, og væntandi 
hava øll tey, sum hava gold­
ið ov nógv í sekt, fingið sín 
pening fyrst í mai. 

196 fólk fáa pengar 
aftur frá TAKS

Airbus nýggjar møguleikar

Tíðargreinina í blaðnum í 
dag skrivar Jóannes Eides­
gaard, fyrrverandi løgmað­
ur og formaður í Javnaðar­
flokkinum. Og hann gevur 
politikarum og fjølmiðlum 
ein ordans undir vangan. 
Andstøðuleiðararnar báðar 
lýsir hann soleiðis:

»Men báðir andstøðuleið­
arar minna mest um sunn­
udagsskúladreingir, sum 
næstan umbera seg, tá teir 
tala makthavarunum ímóti.  
Tað er í lagi at hava høviskan 

málburð, men álvaratos tað 
skal valdast! Tað ber ikki til 
at føra seg fram sum leiðari 
av einari andstøðu, um ein 
ikki onkuntíð lyftir 
røddina og buldrar 
eitt sindur. Tit hava 
skyldu at leiða og 
vísa veg fyri umleið 
helvtina av fólk­
inum. Mær tykir, 
at formenninir í 
andstøðuni á mangan 
hátt orða seg og 
bera seg fram, 

sum vóru teir embætismenn, 
heldur enn politikarar.«

Tíðargreinin stendur á 
síðu 15

Høgni og Aksel eru sum 
sunnudagsskúladreingir

And­
støðan er 
ov veik
Jóannes Eidesgaard
tíðargrein  á síðu 15

Tað 
rakar ikki 
meg
Magnus Tausen
Eygamálið á síðu 14

Hugskot og viðmerkingar – send sms til 225000

Blótan og bannan 
í barnaútvarpinum


